
Sunngiffik
Suliassaq 1
· Ataaniittoq atuakkamit tigusaq atuaqqissaaruk
Timerliit nunaqarfittaata qulaa tamarmi qaqqanik ungalusaavoq, qitermigullu qoorortaqarluni nerutujaamik kussangaarluartumik, taamaammallumi ukiumi sisoqqaffiulluartarpoq. Qooroq taanna qummut narluinnariarluni qulaa-tungerpangajammigut avinneqarpoq, avinneralu kangimut-avannamut sammilluni. Tassalu taamaasilluni arlariinnik aallartarfeqarluni.
Ukioq apilluariaraangat sisoqqaffiusaqaaq, pingaartumik aloqqanik (amimerngit singilerlugit allunut ikkuttakkat) ammiameerluniluunniit. Ammiameerluniuna nuannersoq, tappavannga qaavaniit sisusarpugut puisip amia angeriaraangat arlalikasiusaratta, ammut aallarluariarluta ilaanni ilaat katatsigartut tamaana eqqaannatsigut sisuulersarput ilaat sanimukajaaginnaq, ilaallu tunummut saakkaluartarniarlutik, ulorianartoqanngimmallu imminiiginnavinneqartarlutik. Qooroq taanna apisimatilluni aputeqarnaniluunniimmi uloriananngivikkami sumik ujaqqanilluunniit aporfiusinnaasunik soqarani, sinerpiaa pinngikkaanni. Taamaakkami ukiuunerani aput ajortinnagu tassaqa inueruttarpa?
Ammiamiiginnarnata aammattaaq suminernik nulormiusilaapajuinnarluta ilaannilumi issiaataqalaarata sisoqqaffigilluartuartarparput.
Imminut eqqartulaassaguma eqqaamavara silattoqqaarninniilli sisoraateqarlunga, taamaammallu ukiuunerani sumut nunamut nikissagaangama sisoraasisartuartarpunga. Timerlerniinnitta nalaani amerlanertigut kisima sisoraatilittaasarama nunaqqatikka ullut ilaanni aliikkusersorlugit sisoraarlunga isiginnaartitarisarlugit eqqaamasama ilagaat.
Ukiut tamarluinnaasa ataatama ataatarsuarmaluunniit sisoraateqartittaraminnga nuannarilluartakkannik, Qujanaq! Aammami ataatama.
Taamaalluni suli marlunnik ukioqalinngitsungagooq palasit ajoqillu ornittaasarallarmata (ornittaasunik taasarpavut) palasi ajoqiluunniit asimioqarfimmut tikikkaangat naalagiartikkiartorluta, ajortillugooq kiliortorniarlugit utoqqartavut nerliiviliartikkiartorlugit.
Tassa suli marluliineqanngitsungagooq palasi ornittaalluni tikissimavoq. Taamanilu suli Kangaamiuniittugut suliani naammaseriaramigit ajoqeralammukarsimavoq qinnuigalugulu sisoqqarippallaaqigama Norgemut avalallunga ilinniariartariaqartunga. Tamannali ataatama akuerisinnaasimanngilaa, asugoormi atsiaralunga ilinniartooqatigisimasami ajoqeqammilu aterimmanga sapeqigaanga.
Tassa taamaalilluni Norgimiuunissaraluara atunngitsoortinneqarsimavoq. Sunaaffalumi tamatuma kingorna aamma marloriarluni itigartitsissutigisassagaminga.
Siullermik, apersortiinnarlunga Ilinniarfissuarmut aallartitaaniaraluarama itigatippai. Aappassaanik, aqqaneq-marluinnarnik ukioqarlunga tussiaqattaartartunut inersimasunut ilanngunniaraluarama itigartippaanga, taakku tamaasa siutinnik tusarnikuuakka. Ukiulli tulliani qatituunngorniarlunga oqarfigaara malitsiinnarlugulu oqarfigalugu maannakkut itigartippanga kingorna tussiaqattaaqataaniarnanga, immaqalu erinara iluatiginermik akuersiinnartariaqarsimavoq, tassalu taamanili maannamut qatituupalaartunga ilaanneriarlutit tusartarunnarsivat…
Taamaalillugu siunissaq immaqa angusaqarfigalugu ingerlavissaraluara angajoqqaannit pinngitsoorsimavara, taamanili angajoqqaagut naalagarilluinnartuugatsigik tamanna ugguutigisanngilara, asugoormi piniussisiginiassagaminngagooq taamaaliorsimasut. Inersimaleramalumi naleqquteruttoramalu tamatumannga pakatsisippallaarunanngilakka, Qujanaq!

Tigusiffik: Thomas Jessen ”Inuunerma ingerlanerani” (Qup.61-63) Atuakkiorfik 2004





Sunngiffik
Suliassaq 2
· Atuakkamit tigulaakkamit apeqqutit akikkit.
1. Meeraallutiguku sumi sisoqqattarsimasut?
________________________________________________________________________________________________________________________________________________________________________________________________________________________________________________________________________________________________________________________________________________________________________________ 
2. Qanoq atsigaluni sisorartalersimava?
________________________________________________________________________________________________________________________________________________________________________________________________________________________________________________________________________________________________________________________________________________________________________________
3. Suut sisoraatigisarpaat?
________________________________________________________________________________________________________________________________________________________________________________________________________________________________________________________________________________________________________________________________________________________________________________
4. Kikkunuku angalasarsimasut?
________________________________________________________________________________________________________________________________________________________________________________________________________________________________________________________________________________________________________________________________________________________________________________
5. Sumununa nunamut sisorarnermik ilinniarnissaanut aallartitaaniarsimagaluartoq?
________________________________________________________________________________________________________________________________________________________________________________________________________________________________________________________________________________________________________________________________________________________________________________
6. Ilinniariarsimava? Sooruna?
________________________________________________________________________________________________________________________________________________________________________________________________________________________________________________________________________________________________________________________________________________________________________________










Suliassaq 3
Inuusuttut sunngiffimmi sammisaat

	CPR:____________________________

 (
1
)
Inuusuttuaqqat marluk Ilulissani naapitagut sunngiffiup qanoq pingaaruteqartiginera pillugu oqallitsippagut. Markus tyskiuvoq ukioq ataaseq Ilulissani ukiisoq, Navaranalu Iluliarmiuuvoq. Taakkumita soqutigisaat sumiuussusaallu assigiinngikkaluarlutik qanoq sunngiffik pillugu isummersorpat?

Navarana
Uanga isumaqarpunga sunngiffimmi kinaluunniit nuannarisaminik sammisaqartassasoq. Soorlu uanga timersortartunga. Nuannarigakku timersunngitsooraangama amigaateqartutut misigisarpunga.

Markus
Ilumoorputit, taavami inuuneq sumut atussagaluaratsigu? Soorlu atuartarpugut, atuareernittalu kingorna piffissaq atorluartariaqarparput. Sammisassammi amerlasuupilussuupput.

Navarana
Assersuutigalugu timersorneq, qarasaasialerineq, aneerneq, klubbimiinneq allarpassuillu.


Markus
Taakkuinnaanngillat. Soorlu uanga timersortorujussuugaluarlunga assiliineq soqutigisupilussuuara. Eqqissisarpunga assiliisaaraangama. Kisianni uanga soqutigisara isumaqarpunga aamma unamminartortaqartoq. Isit ammasariaqarput suna assilerusunnerlugu nalunnginneqartussaagami. Aamma Kalaallit Nunaat pinngortitarsuaqarpoq kusanartumik. Isumaqarpunga inuusuttuaqqat aamma atorluarsinnaagaluaraat sunngiffimminni.

Navarana
Uanga sunngiffinni soqutigineruara kammalaatit ilagissallugit nuannarineruara. Kisianni ilumooraluarpoq pinngortitarput atorluarnerusinnaavarput sunngiffitsinni.Uanga soorlu pinngortitamiittarpunga aamma ilaanni, kisianni qaqutigut. Immaqa uagut ulluinnarsiutigivallaarparput pinngortitaq.

Markus
Soorlu uanga Tysklandimiikkaangama soqutigisakka maani aalluppakka. Kisianni soorlu iggavimmiinnerusartunga massakkut. Timersornerusarpunga pinngortitaq assileqattaassallugu ajornanngeqimmat. Tysklandimiikkaluaruma immaqa kammalaatikka ilagalugit illoqarfimmiinnerussagaluarpunga. Maani periarfissat allaagamik, immaqalu
ikinnerullutik. Kisianni immaqa pinngortitaq atorluarneqarsinnaagaluarpoq, soorlu: Qimusserneq, qajartorneq allallu.

Navarana
Soorlumi uanga qimussertarpunga ilaanneeriarlunga. Kisianni isumaqarpunga aamma soorlu maani Ilulissani periarfissat amerlanerusinnaasut: Filmertarfeqarsinnaavoq,ornittarfiusinnaasoq arlaat. Soorlu uagut klubbimiissinnaanngittut aneernerusarpugut, aatsaat qeqareerutta klubbimiissinnaanngortussaagatta. Taava kammalaatikkalu aneernerusarpugut, allamik ornittarfeqannginnami.

Markus
Aap, immaqa inuusuttuaraqatigut maani Kalaallit Nunaanni periarfissarsiornerusinnaapput. Maanimi soorlu Klubbimukaruma taava kikkulluunniit kammalaatikka naapissinnaavakka. Soorlu immaqa kulturimut tunngasut amerlanerulersinnaapput: Isiginnaartitsinermut tunngasut, pinngortitamukaqatigiittarneq, nipilersoqatigiinneq. Taakkua ilaat pinngortitami ingerlanneqarsinnaapput.

Navarana
Aap, immaqa taava soorlu erinarsortoqartaleraluarpat assersuutigalugu niviarsiaqqat arlaata immaqa erinarsoqataasalerluni paasisinnaavaa pikkoriffigalugu. Kisianni uanga maaniinnera nuannaraara.

Markus
Ilumoorputit nunarsi nuannersorujussuuvoq, kisianni aamma qanorluunniit periarfissat amerlisarneqartuarsinnaapput.

Aallerfik http://www.inuk.paarisa.gl/index.php?id=316&L=1











Suliassaq 4
· Sunngiffik inuusuttut eqqartugaat isummerfigiuk illillu nammineq sunngiffik qanoq atortarnerlugu allaaseralugu.

Oqaasilerineq
Suliassaq 5
Taggisit immersugassami ataaniittut allanngorartikkit. Taggit ”Qooroq” allanngorartinneqartoq takuuk titarnermi siullermi.

Taggit taasiinnarniut 		Taggit taasiinnarniut	Taggit allamoorut
ataasersiut			qasseersiut 		ataasersiut
	Qooroq
	Qooqqut
	Qooqqup

	
	
	palasip

	Ukioq
	
	

	
	Nunat
	

	
	
	Puisip

	Qaqqaq
	
	

	
	Inuit
	

	
	
	Sisoraatip









Suliassaq 6
Kinaassusersiutit
Oqaatsip ataani allassimasup kinaassusersiutai allanngorartillugit allattuiffissamut allattukkit.
Piginnittorsiut ataani allanngorartiguk, allanngorartitassaq ataasersiut: Arsaq

	Kinaasusersiutit
	Ataasersiut
	Qasseersiut

	Uanga
	
	Arsakka

	Illit
	
	

	Uuma
	Arsaa
	

	Uagut
	
	

	Ilissi
	
	Arsasi

	Ukua
	
	












Suliassaq 7
Oqaluutinik annernik arfinilinnik nassaarit ataanullu allattorlugit
Oqaluutit annerit imaassinnaapput:
Oqarpoq, oqaluuppaa, oqaluuppakka.Takuat, takuaa, takuakka, nerivoq, nerivaa nerivakka.
Oqaluutinik ujaasigit
Siullermik, apersortiinnarlunga Ilinniarfissuarmut aallartitaaniaraluarama itigatippai. Aappassaanik, aqqaneq-marluinnarnik ukioqarlunga tussiaqattaartartunut inersimasunut ilanngunniaraluarama itigartippaanga, taakku tamaasa siutinnik tusarnikuuakka. Ukiulli tulliani qatituunngorniarlunga oqarfigaara malitsiinnarlugulu oqarfigalugu maannakkut itigartippanga kingorna tussiaqattaaqataaniarnanga, immaqalu erinara iluatiginermik akuersiinnartariaqarsimavoq, tassalu taamanili maannamut qatituupalaartunga ilaanneriarlutit tusartarunnarsivat…

